
КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ

Олан жыръясӧн, кутшӧмъясӧс социальнӧя медалан сёрнитчӧмъяс серти медалысьясӧн либӧ медалысьяслӧн семьяӧ пырысьясӧн, либӧ киын кутысьясӧн лоӧны бать-мамтӧм да бать-мам дӧзьӧртӧг кольӧм челядь, вӧдитчӧм да найӧс видзӧм бӧрся, олан жыръяслысь колана санитарнӧй да техническӧй серпас могмӧдӧм бӧрся, а сідзжӧ наӧн веськӧдлӧм бӧрся видзӧдан пӧрадок вынсьӧдӧм йылысь

«Бать-мамтӧм да бать-мам дӧзьӧртӧг кольӧм челядьлы социальнӧй отсӧг сетӧм серти содтӧд гарантияяс йылысь» Федеральнӧй оланпаслӧн 8 статья, «Коми Республикаын тӧрасян да тӧждысян удж котыртан да збыльмӧдан ӧткымын юалӧм йылысь да Коми Республикаса торъя оланпастэчас актъяс вынтӧмӧн лыддьӧм йылысь» Коми Республикаса Оланпаслӧн 7 статья серти Коми Республикаса Веськӧдлан котыр шуис:
1. Вынсьӧдны Олан жыръясӧн, кутшӧмъясӧс социальнӧя медалан сёрнитчӧмъяс серти медалысьясӧн либӧ медалысьяслӧн семьяӧ пырысьясӧн, либӧ киын кутысьясӧн лоӧны бать-мамтӧм да бать-мам дӧзьӧртӧг кольӧм челядь, вӧдитчӧм да найӧс видзӧм бӧрся, олан жыръяслысь колана санитарнӧй да техническӧй серпас могмӧдӧм бӧрся, а сідзжӧ наӧн веськӧдлӧм бӧрся видзӧдан пӧрадок содтӧд серти.
2. Урчитны, мый уполномочитӧм органӧн, коді видзӧдӧ олан жыръясӧн, кутшӧмъясӧс социальнӧя медалан сёрнитчӧмъяс серти медалысьясӧн либӧ медалысьяслӧн семьяӧ пырысьясӧн, либӧ киын кутысьясӧн лоӧны бать-мамтӧм да бать-мам дӧзьӧртӧг кольӧм челядь, вӧдитчӧм да найӧс видзӧм бӧрся, олан жыръяслысь колана санитарнӧй да техническӧй серпас могмӧдӧм бӧрся, а сідзжӧ наӧн веськӧдлӧм бӧрся, лоӧ:
2019 вося косму тӧлысь 1 лунӧдз – Коми Республикаса удж, уджӧн могмӧдан да социальнӧя доръян министерство;
2019 вося косму тӧлысь 1 лунсянь – Коми Республикаын муниципальнӧй районъяслӧн да кар кытшъяслӧн муниципальнӧй юкӧнъясса меставывса асвеськӧдлан органъяс, кодъяслы  «Коми Республикаын меставывса асвеськӧдлан органъяслы Коми Республикаса торъя канму уджмогъяс сетӧм йылысь» Коми Республикаса Оланпас серти сетӧма тӧрасьӧм да тӧждысьӧм серти удж котыртӧм да збыльмӧдӧм серти канму уджмогъяс.
3. Тайӧ шуӧмсӧ олӧмӧ пӧртӧм бӧрся видзӧдны Коми Республикаса Веськӧдлан котырӧн Юрнуӧдысьӧс вежысьлы, коді кывкутана могъяс юклӧм серти ладмӧдӧ Коми Республикаса олӧмӧ пӧртысь власьт органъяслысь уджсӧ тӧрасян да тӧждысян юкӧнын канму политика збыльмӧдан юалӧмъяс серти.
4. Тайӧ шуӧмыс вынсялӧ сійӧс официальнӧя йӧзӧдан лунсянь.



Коми Республикаса Веськӧдлан котырӧн
Юрнуӧдысьӧс Медводдза вежысь                                                    Л.Максимова

Сыктывкар
2019 вося урасьӧм тӧлысь 19 лун

ВЫНСЬӦДӦМА
Коми Республикаса Веськӧдлан котырлӧн 
2019 во урасьӧм тӧлысь 19 лунся 83 №-а шуӧмӧн
(содтӧд)

Олан жыръясӧн, кутшӧмъясӧс социальнӧя медалан сёрнитчӧмъяс                 серти медалысьясӧн либӧ медалысьяслӧн семьяӧ пырысьясӧн, либӧ           киын кутысьясӧн лоӧны бать-мамтӧм да бать-мам дӧзьӧртӧг кольӧм челядь, вӧдитчӧм да найӧс видзӧм бӧрся, олан жыръяслысь колана санитарнӧй             да техническӧй серпас могмӧдӧм бӧрся, а сідзжӧ                                                   наӧн веськӧдлӧм бӧрся видзӧдан
ПӦРАДОК

I. Панас
[bookmark: __DdeLink__1373_3008021923]1.1. Тайӧ Пӧрадокыс урчитӧ уполномочитӧм органъясӧн олан жыръясӧн, кутшӧмъясӧс социальнӧя медалан сёрнитчӧмъяс серти медалысьясӧн либӧ медалысьяслӧн семьяӧ пырысьясӧн, либӧ киын кутысьясӧн лоӧны бать-мамтӧм да бать-мам дӧзьӧртӧг кольӧм челядь (водзӧ лӧсялӧмӧн – олан жыръяс, бать-мамтӧм челядь), вӧдитчӧм да найӧс видзӧм бӧрся, олан жыръяслысь колана санитарнӧй да техническӧй серпас могмӧдӧм бӧрся, а сідзжӧ наӧн веськӧдлӧм бӧрся видзӧданногсӧ (водзӧ – олан жыръясӧн вӧдитчӧм да найӧс видзӧм бӧрся видзӧдӧм) да дасьтӧма Россия Федерацияса Оланподув, Россия Федерацияса гражданскӧй кодекс, Россия Федерацияса семья кодекс, Россия Федерацияса оланін кодекс, «Бать-мамтӧм да бать-мам дӧзьӧртӧг кольӧм челядьлы социальнӧй отсӧг сетӧм серти содтӧд гарантияяс йылысь» Федеральнӧй оланпас, «Тӧрасьӧм да тӧждысьӧм йылысь» Федеральнӧй оланпас, «Коми Республикаын тӧрасян да тӧждысян удж котыртан да збыльмӧдан ӧткымын юалӧм да Коми Республикаса торъя оланпастэчас актъяс вынтӧмӧн лыддьӧм йылысь» Коми Республикаса Оланпас серти.
1.2. Тӧрасян да тӧждысян органъяс видзӧдӧны олан жыръясӧн вӧдитчӧм да найӧс видзӧм бӧрся сы могысь, медым:
1) видзчысьны тӧрасян да тӧждысян органлӧн водзвыв сетӧм разрешениетӧг олан жыр вежӧм либӧ мырддьӧм серти сделкаяс вӧчӧмысь;
2) видзчысьны олан жырын йӧзлӧн олӧмысь, кодъяслӧн абуӧсь та вылӧ оланпас серти подувъяс;
3) могмӧдны бать-мамтӧм челядьлысь олан жыр вылӧ инӧд урчитӧмсӧ (признайтӧмсӧ);
4) могмӧдны олан жырйӧн сылӧн мог серти вӧдитчӧмсӧ, сы лыдын мынтысьны олан жырйысь да коммунальнӧй услугаясысь;
5) сійӧ кадколастӧ, кор  бать-мамтӧм челядь недыр кад абуӧсь, могмӧдны налы выгӧдаӧн олан жыръясӧн окталуна вӧдитчӧмсӧ, сы лыдын олан жыр медалӧмсӧ медалан да медалан условиеяс вылын олан жыр сетӧмӧн;
6) сёрнитчӧмъяслӧн олан жыръяслысь колана санитарнӧй да техническӧй серпассӧ могмӧдны;
7) видзчысьны урчитӧм пӧрадок торкӧмӧн олан жыр выль ног лӧсьӧдӧмысь да (либӧ) выльысь планируйтӧмысь, олан жырын уджъяс либӧ мукӧд вӧчӧмтор вӧчӧмысь, кутшӧмъяс вайӧдӧны сійӧс тшыкӧдӧмӧ.
1.3. Тӧрасян да тӧждысян органъяс видзӧдӧны олан жыръясӧн вӧдитчӧм да найӧс видзӧм бӧрся бать-мамтӧм челядьлы тыр арлыд тыртӧдз  либӧ эмансипация либӧ гӧтрасьӧм бӧрын тыр арлыд тыртӧдз налӧн тырвыйӧ кывкутны верманлун босьттӧдз.

[bookmark: __DdeLink__234_3527976013][bookmark: __DdeLink__1373_30080219231]II. Олан жыръясӧн, кутшӧмъясӧс социальнӧя медалан сёрнитчӧмъяс серти медалысьясӧн либӧ медалысьяслӧн семьяӧ пырысьясӧн, либӧ киын кутысьясӧн лоӧны бать-мамтӧм челядь, вӧдитчӧм да найӧс видзӧм бӧрся, олан жыръяслысь колана санитарнӧй да техническӧй серпас могмӧдӧм бӧрся  видзӧдӧм

2.1. Тӧрасян да тӧждысян органъяс олан жыръясӧн вӧдитчӧм да найӧс видзӧм бӧрся видзӧдӧм могысь бать-мам дӧзьӧртӧг кольӧм тыр арлыдтӧм йылысь тӧдмӧгъяс воан лунсянь 1 тӧлысь чӧжӧн примитӧ олан жыръяс вылӧ сылысь инӧдъяс урчитан мераяс:
а) корӧ органъясысь да организацияясысь юӧр, кодъяслӧн веськӧдлӧм улын лоӧ лӧсялана юӧрыс:
тыр арлыдтӧмлӧн оланін либӧ овланін серти пасйысьӧм эмлун йылысь;
тыр арлыдтӧмлӧн да сылӧн бать-мамлӧн олан жыр вылӧ асэмбуралан, сы лыдын пайӧн босьтӧмӧн эмбуралан, инӧд эмлун йылысь;
социальнӧя медалан сёрнитчӧмъяс серти сетӧм олан жыръяслӧн эмлун йылысь;
б) лӧсьӧдӧ олан жыр обследуйтан медводдза акт, кӧні тыр арлыдтӧмӧс пасйӧма оланін серти либӧ сылӧн эм киын кутысьлӧн, социальнӧя медалан сёрнитчӧм серти олан жыр медалысьлӧн либӧ медалысьлӧн семьяӧ пырысьлӧн инӧдъяс, форма серти, кутшӧмӧс вынсьӧдӧма Коми Республикаса олӧмӧ пӧртысь власьт органӧн тӧрасян да тӧждысян юкӧнын удж котыртан да збыльмӧдан юкӧнын (водзӧ – олӧмӧ пӧртысь власьт орган).
Обследуйтан медводдза актсӧ, сійӧс лӧсьӧдан лунсянь 3 уджалан лунысь оз сёрджык кадколастӧ пыртӧны тыр арлыдтӧмлӧн личнӧй делӧӧ, кутшӧмӧс лӧсьӧдӧма Тыр арлыдтӧм тӧжд улӧ босьтӧмаяслысь личнӧй делӧяс нуӧдан правилӧяс серти, кутшӧмъясӧс вынсьӧдӧма Россия Федерацияса Веськӧдлан котырлӧн 2009 во ода-кора тӧлысь 18 лунся 423 №-а шуӧмӧн (водзӧ – тыр арлыдтӧмлӧн личнӧй делӧ). 
2.2. Олан жырйӧн вӧдитчан инӧд (олан жыр вылӧ киын кутан инӧд) видзӧмсӧ могмӧдны коланлун йылысь тӧдмӧгъясыс петкӧдлыссьӧны тыр арлыдтӧмӧс тӧрасьӧм (тӧждысьӧм) улӧ, приёмнӧй семьяӧ либӧ бать-мамтӧм да бать-мам дӧзьӧртӧг кольӧм челядьлы организацияӧ сетӧм йылысь тӧрасян да тӧждысян органлӧн тшӧктан актын, кутшӧмӧс примитӧны олӧмӧ пӧртысь власьт органӧн вынсьӧдӧм форма серти.
2.3. Тӧрасян да тӧждысян орган юӧртӧм да олан жыркӧд сделкаяс дугӧдӧм могысь тыр арлыдтӧмӧс тӧрасьӧм (тӧждысьӧм) улӧ, приёмнӧй семьяӧ либӧ бать-мамтӧм да бать-мам дӧзьӧртӧг кольӧм челядьлы организацияӧ сетӧм йылысь помшуӧм примитан лунсянь 3 уджалан лунысь оз дырджык кадколастӧ, ыстӧ олӧмӧ пӧртысь власьт органӧн вынсьӧдӧм форма серти уведомление:
организацияӧ, коді веськӧдлӧ уна патераа керкаӧн, кӧні меститчӧма олан жыр;
меставывса администрацияӧ ас керка меститчанін серти;
уполномочитӧм органӧ, коді пасйӧ оланін либӧ овланін серти гражданаӧс.
2.4. Тӧрасян да тӧждысян орган кадколастӧ, кутшӧмӧс урчитӧма «Вӧрзьӧдны позьтӧм эмбур канмусянь пасйӧм йылысь» Федеральнӧй оланпаслӧн 32 статьяса 8 юкӧнӧн, ыстӧ федеральнӧй олӧмӧ пӧртысь власьт органӧ, коді збыльмӧдӧ канму кадастрӧвӧй учёт вӧрзьӧдны позьтӧм эмбур да канмусянь пасйӧ вӧрзьӧдны позьтӧм эмбур вылӧ инӧдъяссӧ, тайӧ олан жыр киын кутысьлӧн семьяӧ тыр арлыдтӧм пырысьяс йылысь, кодъяс колисны бать-мам дӧзьӧртӧг, тӧдмӧгъяс вынсьӧдӧм олӧмӧ пӧртысь власьт органӧн форма серти.
2.5. Олан жырлысь видзӧмсӧ могмӧдӧны мераяслысь комплекс збыльмӧдӧмӧн, кутшӧмъясӧс веськӧдӧма олан жырсӧ состояниеын, мый лӧсялӧ сэні гражданаӧн пыр олӧм вылӧ, видзӧм вылӧ.
2.6. Тӧрасян да тӧждысян органъяс Россия Федерацияса оланпастэчасӧн урчитӧм асланыс уджмогъяс серти могмӧдӧны бать-мамтӧм челядьӧс бать-мамтӧм да бать-мам дӧзьӧртӧг кольӧм челядьлы организацияӧ дӧзьӧр улӧ сеттӧдз, тӧралысьлы (тӧждысьысьлы), приёмнӧй батьлы либӧ мамлы сеттӧдз олан жыр видзӧмсӧ.
2.7. Бать-мамтӧм челядь серти тӧрасьӧм (тӧждысьӧм) индӧм либӧ бать-мамтӧм да бать-мам дӧзьӧртӧг кольӧм челядьлы организацияӧ бать-мамтӧм челядьӧс дӧзьӧр улӧ сетӧм бӧрын, олан жыръяс видзӧмсӧ могмӧдӧм серти мероприятиеяссӧ збыльмӧдӧ тӧралысь (тӧждысьысь), приёмнӧй бать (либӧ мам) либӧ бать-мамтӧм да бать-мам дӧзьӧртӧг кольӧм челядьлы организация, кытчӧ дӧзьӧр улӧ меститӧма тыр арлыдтӧмӧс (водзӧ –          бать-мамтӧм челядьӧс оланпас серти петкӧдлысьяс).
2.8. Олан жыръясӧн вӧдитчӧм да найӧс видзӧм бӧрся видзӧдӧм могысь тӧрасян да тӧждысян орган:
бать-мамтӧм да бать-мам дӧзьӧртӧг кольӧм челядьлы организацияӧ, тӧралысьлы (тӧждысьысьлы), приёмнӧй батьлы либӧ мамлы бать-мамтӧм челядьӧс дӧзьӧр улӧ сетігӧн тӧрасян да тӧждысян орган гӧгӧрвоӧдӧ бӧръяясыслы олан жыръяс видзӧмсӧ да наӧн вӧдитчӧмсӧ могмӧдӧм серти налысь инӧдъяссӧ да кывкутана могъяссӧ;
нуӧдӧ гӧгӧрвоӧдана удж, сетӧ оланпас серти петкӧдлысьяслы        бать-мамтӧм челядьлысь оланін инӧдъяс дорйӧмсӧ могмӧдӧм серти рекомендацияяс бать-мамтӧм челядьлӧн оланпас серти петкӧдлысьяссянь запросъяс воӧм серти, а сідзжӧ олан жыр обследуйтігӧн;
[bookmark: __DdeLink__1373_300802192311][bookmark: __DdeLink__1373_3008021923111]нуӧдӧ олан жыръяс видзӧм да налӧн колана санитарнӧй да техническӧй серпас серти планӧвӧй да планысь ӧтдор прӧверкаяс, сы лыдын сӧгласуйтӧмӧн муниципальнӧй районлӧн (кар кытшлӧн) меставывса асвеськӧдлан органъясӧс петкӧдлысьясӧс, кӧні меститчӧма олан жыр, уна патераа керкаӧн веськӧдлысь организацияӧс петкӧдлысьясӧс, тыр арлыдтӧмъясӧс дӧзьӧртӧмлунысь да инӧд торкалӧмысь ӧлӧдан системаса органъясӧс да учреждениеясӧс петкӧдлысьясӧс корӧмӧн, кутшӧмъяслӧн кывкӧртӧдъяс серти тӧрасян да тӧждысян орган лӧсьӧдӧ олан жыръяс видзӧдӧмсӧ да налысь колана санитарнӧй да техническӧй серпассӧ прӧверитан акт.
2.9. Планӧвӧй прӧверкаяссӧ збыльмӧдӧны вонас 1 оз гежӧдджыка прӧверкаяс нуӧдан план-график подув вылын, кутшӧмӧс тӧрасян да тӧждысян орган вынсьӧдӧ быд во планӧвӧй прӧверкаяс нуӧдан воӧдз мунысь волӧн ӧшым тӧлысь 25 лунӧдз форма серти, кутшӧмӧс вынсьӧдӧма олӧмӧ пӧртысь власьт органӧн.
2.10. Медым дасьтысьны планӧвӧй прӧверка нуӧдӧм кежлӧ, тӧрасян да тӧралысь орган прӧверка нуӧдны заводитан лунӧдз кык вежонысь оз сёрджык корӧ татшӧм документъяс (тӧдмӧгъяс) органъясысь да организацияясысь, кутшӧмъяслӧн веськӧдлӧм улын найӧ лоӧны:
олан жырын, кутшӧм серти кутасны нуӧдны прӧверка, пасйӧм да олысь гражданаяс йылысь;
олан жырйысь да коммунальнӧй услугаясысь мынтысьӧм серти уджйӧз йылысь тӧдмӧгъяс.
Олан жырйын олысь гражданалы планӧвӧй прӧверка нуӧдӧм йылысь тӧрасян да тӧждысян орган юӧртӧ сійӧс нуӧдны заводитан лунӧдз 3 уджалан лунысь оз сёрджык быд лӧсялана ногӧн.
[bookmark: __DdeLink__1373_30080219231111]2.11. Планысь ӧтдор прӧверка нуӧдан подулӧн лоӧ юридическӧй кывкутысьяссянь либӧ гражданасянь шыӧдчӧмъяс, канму органъяссянь, меставывса асвеськӧдлан органъяссянь, йӧзӧс юӧртан средствоясысь юӧр воӧм, кӧні эмӧсь олан жыръяс видзӧмсӧ да налысь колана состояниесӧ могмӧдӧм дорӧ корӧмъяс торкалӧм йылысь тӧдмӧгъяс.
Планысь ӧтдор прӧверкасӧ нуӧдӧны планысь ӧтдор прӧверка нуӧдӧм йылысь тӧрасян да тӧждысян органлӧн тшӧктан акт подув вылын, кутшӧмӧс йӧзӧдӧ тӧрасян да тӧждысян орган тайӧ пунктса медводдза абзацын индӧм юӧр воан лун бӧрын мунысь уджалан лунысь оз сёрджык.
Планысь ӧтдор прӧверка нуӧдӧм йылысь тӧрасян да тӧждысян органлӧн тшӧктан актын индӧны:
планысь ӧтдор прӧверка нуӧдан подувъяс;
планысь ӧтдор прӧверка нуӧдны заводитан кадпас;
планысь ӧтдор прӧверка нуӧдан кадколаст, кутшӧм лоӧ планысь ӧтдор прӧверка нуӧдӧм вылӧ подув артман лунсянь 5 уджалан лунысь оз дырджык;
олан жыр (олан жыръяс) меститчанінлӧн инпас.
Тӧрасян да тӧждысян орган юӧртӧ олан жырйын олысь гражданалы планысь ӧтдор прӧверка нуӧдӧм йылысь сійӧс нуӧдны заводиттӧдз 24 часысь оз сёрджык быд лӧсялана ногӧн.
2.12. Сэк, кор планӧвӧй либӧ планысь ӧтдор прӧверка нуӧдны эз вермыны, тӧрасян либӧ тӧждысян орган лӧсьӧдӧ лӧсялана прӧверка нуӧдны позьтӧмлун йылысь акт сійӧс нуӧдны позьтӧмлунлысь помкаяс индӧмӧн форма серти, кутшӧмӧс вынсьӧдӧма олӧмӧ портысь власьт органӧн. Татшӧм случай дырйи тӧрасян да тӧждысян орган лӧсялана прӧверка нуӧдны позьтӧмлун йылысь акт лӧсьӧдан лунсянь 3 тӧлысь чӧжӧн примитӧ олан жыръяслысь прӧверкаяс нуӧдан быдвося планӧ прӧверкасӧ пырттӧг да сійӧс нуӧдӧм йылысь олан жырын олысь гражданалы водзвыв юӧрттӧг прӧверка нуӧдӧм йылысь помшуӧм.
[bookmark: __DdeLink__1373_3008021923121]2.13. Планӧвӧй, планысь ӧтдор прӧверкаяслӧн бӧртасъяс серти найӧс нуӧдан лунсянь 10 уджалан лун чӧжӧн лӧсьӧдӧны олан жыръяс, кутшӧмъясӧс социальнӧя медалан сёрнитчӧмъяс серти медалысьясӧн либӧ медалысьяслӧн семьяӧ пырысьясӧн, либӧ киын кутысьясӧн лоӧны бать-мамтӧм да бать-мам дӧзьӧртӧг кольӧм челядь, налысь видзӧмсӧ да колана санитарнӧй да техническӧй серпассӧ прӧверитан акт (водзӧ – Олан жыр прӧверитан акт) форма серти, кутшӧмӧс вынсьӧдӧма олӧмӧ пӧртысь власьт органӧн.
Олан жыр прӧверитан акт сійӧс лӧсьӧдан лунсянь 3 уджалан лунысь оз сёрджык кадколастӧ пыртӧны тыр арлыдтӧмлӧн личнӧй делӧӧ.
Олан жыр прӧверитан актлысь копиясӧ ыстӧны бать-мамтӧм челядьӧс оланпас серти петкӧдлысьяслы сійӧс лӧсьӧдан лунсянь 7 уджалан лун чӧжӧн.
2.14. Сэк, кор эрдӧдӧны оланпас серти петкӧдлысьлысь олан жыр видзӧмсӧ омӧля могмӧдӧмсӧ тӧрасян да тӧждысян орган шыӧдчӧ ёрд органъясӧ оланпас серти петкӧдлысь дорӧ тыр арлыдтӧмлы вӧчӧм убытка бергӧдӧм йылысь искӧн, а сэк, кор эмӧсь подувъяс, сетӧ материалъяссӧ инӧд видзан органъясӧ.
2.15. Сэк, кор прӧверкаяс нуӧдігӧн эрдӧдӧны бать-мамтӧм челядьлӧн интересъяслы паныд олан жыръясӧн вӧдитчӧмсӧ тӧрасян да тӧждысян орган нуӧдӧ оланпас серти петкӧдлысьяскӧд олан жыр видзӧмсӧ могмӧдан мероприятиеяс збыльмӧдӧм серти гӧгӧрвоӧдана удж, сетӧ налы отсӧг       бать-мамтӧм челядьлысь оланін инӧдъяс дорйӧмсӧ могмӧдан юалӧмъяс серти, сы лыдын:
а) олан жыръяс медалан, медалӧмсӧ медалан сёрнитчӧм лӧсьӧдӧм серти;
б) олан жыръясысь гражданаӧс, кодъяс торкалӧны бать-мамтӧм челядьлысь инӧдъяссӧ, вӧтлӧм йылысь, сделкаяс туйтӧмӧн шуӧм йылысь искъясӧн ёрд органъясӧ шыӧдчӧм серти;
в) тайӧ олан жыръяс серти бокӧвӧй йӧзкӧд кырымалӧм сёрнитчӧмъяс дугӧдӧм, сы лыдын ёрд пӧрадокын дугӧдӧм серти Россия Федерацияса оланпастэчасӧн урчитӧм мераяс примитӧмын;
г) урчитӧм пӧрадокын олан жырсӧ олӧм вылӧ лӧсявтӧмӧн шуан  мераяс примитӧмын сэк, кор сійӧ оз лӧсяв урчитӧм корӧмъяслы;
д) збыльмӧдӧ мукӧд вӧчӧмтор, кутшӧмъясӧс урчитӧма Россия Федерацияса оланпастэчасӧн.

III. Олан жыръясӧн, кутшӧмъясӧс социальнӧя медалан сёрнитчӧмъяс серти медалысьясӧн либӧ медалысьяслӧн семьяӧ пырысьясӧн, либӧ киын кутысьясӧн лоӧны бать-мамтӧм челядь, вӧдитчӧм бӧрся видзӧдӧм

3.1. Олан жыръясӧн вӧдитчӧм бӧрся видзӧдӧм могысь тӧрасян да тӧждысян органъяс сетӧны «Тӧрасьӧм да тӧждысьӧм йылысь» Федеральнӧй оланпасӧн урчитӧм пӧрадокын бать-мамтӧм челядьлӧн эмбурӧн вӧдитчӧм серти гижӧм водзвыв сетӧм разрешениеяс да збыльмӧдны быть колана индӧдъяс.
Административнӧй процедураяс збыльмӧдан тэчасыс, сьӧрсьӧн-бӧрсьӧн мунанногыс да кадколастъясыс сэк, кор тӧрасян да тӧждысян органӧн сетӧ водзвыв разрешениеяс, кутшӧмъяс йитчӧмаӧсь бать-мамтӧм челядьлысь оланін инӧдъяс збыльмӧдӧмкӧд, урчитсьӧны административнӧй уджаланартӧн, кутшӧмӧс вынсьӧдӧма олӧмӧ портысь власьт органӧн.
3.2. Тӧрасян да тӧждысян органлӧн водзвыв сетӧм разрешениетӧг сделка вӧчан збыльлунсӧ эрдӧдігӧн бӧръяыслы быть колӧ дзик пыр шыӧдчыны бать-мамтӧм кага нимсянь ёрд органъясӧ сделкасӧ туйтӧмӧн шуӧм йылысь искӧн гражданскӧй оланпастэчас серти, случай кындзи, кор татшӧм сёрнитчӧмыс кырымалӧма тыр арлыдтӧмлӧн выгӧда вылӧ            бать-мамтӧм кага нимсянь олан жыр вежӧм либӧ мырддьӧм серти.
